
Primarius het
probeer keer

“Ek en die Huiskomitee
het alles in ons vermoé
gedoen om enige vorm
van ‘n ‘tekkiepaartie’ te
probeer voorkom. Ander
inwoners het egter steeds
voortgegaan met die reél
daarvan en dit het toe laat
in die nag plaasgevind,”
het mnr Joggle van
Staden, primarius van
Caput aan Die Wapad
gesé.

Mnr. Van Staden sé hier-
die partytjie het plaasgevind
toe die huiskomiteelede van

die vorige termyn reeds uit-
getree het, en die nuwe HK-
lede nog nie hulle voete
gevind het nie. Die nuwe
huiskomitee is egter nou
goed op dreef. Sulke dinge
sal nie in die toekoms
geduld word nie, het hy
gesé.

"Ek is hier verkies as pri-
marius en ek moet my
onderwerp aan die reéls wat
van hoér gesag kom. Ons
sal sorg dat daardie reéls
deurgevoer word."

Studeer

Almal het sekerlik weer
hierdie bloktyd met hoé
Ideale binnegegaan en met
stukkende senuwees en
ongedane werk anderkant
uitgekom.

Die heel belangrikste
wenk om vir die eksamen te
onthou, is om alle negatiewe
elemente uit die omgewing
te verwyder; mens se senu-
wees kan heeltemal goed
daarsonder. Verder moet
mens werk in die tye wat vir
studie eenkant gesit is en in
ontspanningstyd heeltemal
van werk vergeet. Ruskan-
sies tussen sludieperiodes
verloor alle waarde wanneer
dit aan bekommernis oor
ongedane werk gewy word.

Organisasie is die wag-
woord tydens voorbereiding
vir die eksamen. Tydsindel-
ing moet realisties wees; uit
ervaring van toetse gedu-
rende die jaar kan mens met
redelike sekerheid 'n eie
studietempo voorspel.

Dit is Verder belangrik om;
® oor 'n verspreide tyd te
studeer

& 'n definitiewe studietyd
en -plek te hé

® fisies gesond te wees;
met ander woorde genoeg
te slaap, genoeg oefening
tekry en genoeg te eet. Los
maar die dieet vir die vakan-
sie; as sjokolade en skyfies
help om spanning af te werk,
gaan gerus voort,

Vir daardie slaperige
gevoel is dit goed om net vir
vyf minute lank op te staan,
rond te loop of die stuk werk
hardop en dramaties voor te
lees. Onthou verder dat
werk wat mens eerste en
laaste bestudeer die beste
onthou word, moet dus nie
altyd van voor na agter werk
nie. Dit is ook 'n goeie idee
om oor die werk te slaap. As
dit dan die volgende
oggend deurgegaan word,
kyk slegs na die hoofop-

vir resultate

skrifte en probeer die skema
memoriseer.

Eindelik is mens dan in die
warm eksamenlokaal. Begin
sistematies die instruksies
lees en teken dan aan hoe-
veel vrae gedoen moet
word. Besluit hoeveel tyd
aan elke vraag afgestaan
kan word HOU DAARBY,
Vier vrae waarvoor elk 'n
totaal van ses uit tien behaal
word gee oneindig beter re-
sultate as twee neges, en
nulle vir die laaste twee vrae.

Begin by vrae wat die
beste bestudeer is, dit gee
mens selfvertroue vir die
moeiliker vrae. Skryf lees-
baar en begin elke vraag op
‘n nuwe bladsy, Dit laat die
dosent se oog rus voordat
hy met 'n nuwe vraag begin.
Moenie paniekerig raak as
die tyd min word nie, en
moenie huiwer om beswaar
aan te teken as 'n dosent se
heen-en-weer lopery of ge-
fluister jou aandag aftrek
nie.

Ten slotte rus vir 'n sessie
na elke vraestel. Andersins
sal werk wat mens pas neer-
geskryf het, met nuwe stof
interfereer.

Prof. Thomas Molnar.

Molnar

Prof. Thomas Molnar, wat
onlarmgs ‘n toekenning vir
fiksheidsoefeninge van die
PU ontvang het, kan as ‘n
vriend van Suid-Afrika
beskou word.

Hy is 'n wéreldreisiger wat
al sowat tagtig lande besoek
het en reeds twintig boeke
laat verskyn het. Tans is hy
besig met 'n werk oor
"Wider implications of Rus-
sian imperialism in Africa
and Third World problems in
general.”

Prof. Molnar het sy vader-
land, Budapest, -na dis
Tweede Weéreldoorlog toe
die kommunistiese bewinds-
oomame gedreig het, ver-
laat. Sedertdien is hy in die
VSA woonagtig. Hy het
onder andere in Hongarye,
Roemenié, Belgié en die
VSA gestudeer. Sy doktors-
graad is aan Columbia-Uni-
versiteit (New York) verwerf,
Hy is reeds lank professor
aan een van die samestel-
lende kolleges van die City
University of New York.

Sy besondere belangstei-
lingsgebied is die Filosofie,
Geskiedenis en Staatkunde.
In die lig van al sy kwalifika-
sies en ondervindinge, kan
hy as iemand wat behou-
dende standpunte huldig,
gesien word.

Hy voel sterk dat dit vir
Suid-Afrika onnodig is om
gedurig verskoning aan die
buiteland te maak. lemand
wat verskoning maak s
noodwendig skuldig. Verder

° 'Gemengde huwellke

SR steun
PW-beleid

Die vraag na die politieke
funksie (indien enige) van
die Studenteraad, het op
die laaste vergadering van
die SSR weer ter sprake
gekom. Dié kwessie was 'n

faktor in die laaste SSR-

vir SA

voel hy dat Suid-Afrika ster-
ker op die aanval behoort te
wees.

Prof. Moinar s& voorts dat
die Afrikaanse student goed
met die van die res van die
wéreld se studente, verge-
lyk.

Na ‘n ondersoek het Die
Wapad ‘n paar weke
gelede berig dat eerste-
jaars Thaba J&h verlaat het
omdat sommige seniors
hulle aan drankmisbruik
skuldig gemaak. het.

Hierdie berig en ander ge-
deeltes van berigte is deur
die Vaderland gebruik in 'n
negatiewe berig oor, soos
hulle dit gencem het “ont-
groening’’.

Die vorige en die nuwe
primaria van Thaba Jah het
by die kantoor van Die
Wapad besoek afgelé.

Oriéntering in
Thaba Jan

Tydens dié besoek is die
beriggewing oor oriéntering
in hierdie koshuis bespreek.

Die Wapad het tot die ge-
volgtrekking gekom dat die
berig oor Thaba Jah nie
korrek bewoord is nie. Die
feit dat.daar in elke koshuis
‘n mate van drankmisbruik
voorkom, is nie te betwyfel
nie. Dat al die eerstejaars
wat Thaba Jah verlaat het,
dit as gevolg van drankmis-
bruik gedoen het, is egter
onwaar, Dit kon nietemin by
sommige gevalle een van
die redes gewees het.

Kampustrui
nou
beskikbaar

‘n Nuwe kampustrui word
binnekort deur die SSR be-
skikbaar gestel. Die trui is
In maroen en beige beskik-
baar, en is toe voor, met 'n
V-hals.

Met die vervaardiging van
die PU-wapen wat links bo
op die trui verskyn, het ‘'n
fout ingesluip. As gevolg
hiervan was die kampustrui
later beskikbaar as wat aan-
vanklik beplan is.

Hierdie truie kos R12 elk,
en kan by die SSR-kantoor
gekoop word.

verkiesing toe sommige
kandidate van mening was
dat die SSR as liggaam
geen politieke uitsprake
moet maak nie.

Op die SSR-vergadering
van 1 Oktober is 'n mosie in:
gedien waardeur ‘n defini-
tiewe politieke standpunt in-
geneem word. Die mosie is
ingedien deur mnr. Josef
Kruger en is gesekondeer
deur mnr. Hugo Pienaar,
Volgens die mosie neem die
SSR “met goedkeuring
kennis ... van die veran-
derde houding van die rege-
ring teenoor anderskleu-
riges in Suid-Afrika, soos
biyk uit die uitlatings van sy
Edele die Eerste Minister
mnr. P.W. Botha, en uit die
optrede van die Minister van
Samewerking en Ontwikke-
ling, sy Edele Minister P.
Koornhof."

Volgens die tweede deel
van die mosie, doen die SSR
‘n beroep op die regering
.+ Om in opvolging van die
Eerste Minister se uitlating
ten opsigte van die Wet op
die Verbod op Gemengde
Huwelike en Artikel 16 van
die Ontugwet, daadwerklike

stappe te neem om hierdie
onnodige wetgewing van
die Wetboek te verwyder;
dat hierdie stappe in die
regte klimaat geneem word
met die oog op die afskaf-
fing van die genoemde
wette."

Mnr Sorgdrager het hom
van die mosie gedistansieer
omdat hy meen dat die SSR
hom nie met politieke sake
moet bemoei nie. Mnr Comné
Mulder was een van die per-
sone wat teen die mosie
gestem het. Hy gee as rede
ten eerste aan dat hy bes-
waar maak teen die “styl
van dr. Koornhof en mnr.
P.W. Botha waardeur nutte-
lose verwagtinge met kort-
termyn sukses geskep
word.” Teen die tweede
deel van die mosie het hy as
rede aangevoer die "nood-
wendige komplikasies met
die afskaffing van hierdie
wet waardeur die wese van
die beleid van afsonderlike
ontwikkeling in gedrang
kom."

Die mosie is met 'n meer-
derheid van stemme aan-
vaar.

Hiemstra kry
ere-professoraat

Tydens die afgelope
SRVP-afskeidsdinee het
die dekaan van die Regsfa-
kulteit, Prof H.N. Pretorius
aangekondig dat Sy Edele
Regter Hiemstra, Hoof-
regter van Bophuthat-
swana ‘n ere-professoraat
aan die fakulteit aanvaar
het. Die besonderse aan-
stelling Is deur die de-
partement Proses- en Be-
wysreg gedoen.

Regter Hiemstra sal elke

jaar 'n reeks lesings aan
veral seniorstudente aan-
bied. Die lesings het ook as
doelstelling die stimulering
van navorsing.

Na die aankondiging van
prof. Pretorius het regter
Hiemstra gesé hy is verheug
oor die hartlike verwelkom-
ing van die studente. Hy het
bygevoeg dat dit vir enigeen
‘n voorreg is om aan die
Regsfakulteit van die PU
verbonde te wees.

Nuut op die Bult +.. 0

Guys & Dolls-haarsalon tot u diens!
spesiale pryse aan alle mans- en .
damestudente vir die sny en

Ons bied |

Howard
Presteer

Mnr. André Howard, SSR-
lid vir komitees, het die
tweede plek in die konsert
na afloop van die
Meesterkursus, behaal.

droogblaas van kapsels, en
wat meer is, ons is kunste-
naars op die gebied van
sny volgens gesiglyne.
Verlang u 'n perm, kan
ons u die volgende aan-
bied teen sub-ekonomie-
se pryse:

MINI VOGUE vir slegs R11,40

NATURAL STYLE en STYLE FORM R15,70

'n Bietjie duurder, maar tog so elegant, is Perfect
Touch, Design, Stag, Coiling en Piggy Back-perms.

En onthou tog, die sny by 'n perm is heeltemal
gratis! Vir spesiale geleenthede, of as u sommer lus
voel om bietjie anders te lyk, kom sien ons ocor 'n
set, of 'n tint, of albei — watwoul

GUYS & B_OLLS Tel. 8071

— 2 . st .

Mosie

Die politiese-mosie wat onlangs deur die SSR van
die PU aangeneem is, het weer die vraag oor
politieke standpuntinname deur die studenteraad
laat opdulk.

Hoewel ‘n sekere mate van politiese betrokken-
heid as noodsaaklik gesien kan word, is dit nie die
grondliggende taak van die SSR nie. Mag die stu-
denteraad sy posisie gebruilk om ‘n standpunt
namens die massa te stel?

Aangesien hierdie mosie nie veel gewig by die
regering sal dra nie, wonder mens of dit nie meer
doeltreffend, veral op lange duur, sou wees om
landsake intern doelgerig te ondersoek nie.

Interne politiese betrokkenheid is al ‘n cliché, en
tog word daar weinig daadwerklike pogings van
studenteraadskant aangewend om soveel as
moontlik studente op eie kampus in te lig, en om ‘n
doeltreffende forum vir bespreking te bied. Die
meeste georganiseerde aksies van die Politiese
Raak word relatief swak ondersteun. Die fout |&
hier nie by die organiseerders nie, maar by die in-
stelling van die breé Puk-student. Hier is ‘n gebied
waar die hand met vrug in eie boesem gesteek kan
word.

Eksamen

Die Wapad wil alle Puk-studente sterkte met die
eksamen toewens. Ons hoop dat die artikel oor
doelgerigte studies sal help om eksamenpyne te
verlig.

Onthou deurentyd dat ons ons beste werk kan
lewer, maar dat niks sonder die seénende hand van
Bo bereik kan word nie.

SSR
verlé
brief

Geagte Redakteur

Dit is met 'n mate van
huiwering dat ek hierdie
skrywe aan u rig, want ek is
'n bietjie onseker wat pre-
sies my te doen staan. Ek
het onlangs op versoek van
die SSR 'n kort stukkie vir
Die Wapad geskryf oor 'n
sekere mnr. Peter Moll (voor-
heen SR-voorsitter van UCT)
se skrywe aan die SSR van
die PU vir CHO. In hierdie
brief (wat aan verskeie in-
stansies gerig is) het mnr.
Moll sy redes uiteengesit
waarom hy weier om nasio-
nale diensplig te verrig (hy
noem dit “selective con-
sclentious objection”).
omdat ekself hierdie saak in
'n baie ernstige lig beskou,
het ek aansienlik baie
moeite gedoen om sy redes
te ondersoek en 'n beginsel-
begronde antwoord daarop
te formuleer. Volgens 'n be-
sluit van ons SSR sou hierdie
antwoord in die vorm van 'n
ope brief aan mnr. Moll in
Die Wapad verskyn, en 'n
afskrif van hierdie brief sou
op sy versoek aan mnr. Moll
gestuur word, Nadat ek hier-
die ope brief aan Die Wapad
se redaksie gegee het, het
ek egter nog geen verdere
woord daarvan gehoor nie.

Aangesign mnr. Moll
binnekort tronk toe sal gaan
vanweé sy herhaalde weie-
ring om nasionale diensplig-
oproepe te gehoorsaam,
beskou ek dit as 'n taamlik
haastige saak. Omdat ek
verneem het dat Die Wapad
nog eenmaal hierdie jaar
verskyn, het ek besluit om
hierdie brief te skryf in die
hoop dat u dan sal toesien
dat die ope brief aan mnr.
Moll daarin verskyn.

By voorbaat dank
Die uwe
André van der Walt

Redaksielede van Die
Wapad wat by dié brief be-
trokke was, het alles In

. Lesers word vriendelik uit-

OPVOEDKUNDIGE
TEOLOGIESE

Tomstraat 86

Potchefstroom

UITVERKOPING

NATUURWETENSKAPLIKE

en ‘'n groot verskeidenheid ander boeke, word
teen Ya van die gewone prys verkoop.

PRO REGE

Tel: 8875

hulle vermoé& gedoen om
dit van die SSR terug te
kry. Die brlef is na ont-
vangs aan die SSR oor-
handig omdat hulle kom-
mentaar daarop wou
lewer. Nd herhaalde
navrae aan mnr. Jan
Botha, ondervoorsitter van
die SSR, Is verneem dat
die brief veriore geraak
het. Daarom kon Die
Wapad dit ongelukkig nie
publiseer nie — Red)

genool om briewe aan Die
Wapad te stuur vir publika-
sle. Briewe mag onder
skuilname geskryf word.
Let egter asseblief daarop
dat u volle naam en adres
die brief moet vergesel —
anders kan dit nie gepubli-
seer word nie. Ons waar-
deer u samewerking in dié
verband. — (Red.)

Dosente
prettig

Die Redakteur -

Na aanleiding van u artikel
in Die Wapad “H.0.D. (G)
Tydmors of nie?" wil ek as
meelewende H.O.D.(G)-stu-
dent my mening lug. Ek sal
nooit sover gaan om te sé
dat die eenjarige diploma
tydmors is nie. Kom ons kyk
na die verskillende groepe
en hoe hulle hui tyd huttig
bestee.

1. "Jollers" — draf net die
eerste week klas om te
bepaal watter diktate hulle
nog nie het nie. Terloops,
daar word ongeveer 'n dik-
taat per dag behandel in die
H.O.D.(G)-jaar. Die res van
die jaar is hengel en snoeker
die hoofdis. Natuurlik moet
hulle met die jaarlikse prak-
tykdag teen middel-Septem-
ber die dekaan van Opvoed-
kunde gaan sien omdat daar
fout gekom het met hulle ge-
rekenariseerde tydkaarte
(nuwe metode om klasbank-
ers vas te vat — nie effek-
tief).

2. Gematigdes — dis die

groep wat die swaarste kry

in die H.0.D.(G)jaar. Dis die
mense wat net nou en dan 'n
klassie afgee en dan in die
vreeslikste moeilikheid kom.
Dis die mense wat nie die
gawe besit om elke “Op-
voedkundevader" (daar is
ongeveer 221) se werk te
waardeer en glad nie die im-
plementering daarvan in die
praktyk kan raaksien nie. Die
meeste van die soge-
naamde “Vaders" het self
nie kinders gehad nie, altans
nie by 'n lewende vrou nie.

3. Akademiese wrakke —
vir hulle is daar nou die
geleentheid om 95% plus te
behaal want hulle kan nou
net eenvoudig ‘'n klomp
goed swot, sonder om te
verstaan, sonder om te weet
hoe om in 'n praktiese situa-

sie 'n kind te hanteer, en dit
alles weergee. Dit is die
mense wat die vlermuise in
die ander twee groepe se
hare is as dit nou kom by die
reél van 'n massa. Hierdie
mense put 'n absolute be-
vrediging daaruit om die
Vrydagmiddag net voor In-
tervarsity persoonlike kontak
met die dosente te maak,
want hulle is dan al wat klas-
draf. Hulle wil net huil as jy
praat van 'n massa.

Van die hele H.0.D.(G)-
stelsel is dit sekerlik die do-
sente wat die prettigste is.
Die mense wat in jou kritiek-
klasse kom sit en sé jy mag
nie sb of s6 maak nie. Maar
in hulle eie klasse geskied
die teenoorgestelde. 'n
Mens kan seker ook nie
anders wees as jy besluit om
die dosering van opvoed-
kunde jou roeping te maak
nie.

Laastens wil ek sé dat ek
eerder dink H.O.D.(G) is
geldmors omdat:

1. Hordes dosente nodig
is.

2. Die klasgeld kos stu-
dente R500 per jaar, plus
R750 losiesgeld, plus die
honderde diktate terwyl hy in
daardie jaar dalk as 'n prak-
tiese jaar reeds onderwys
gegee het. Ag, die ou storie
dat jy nie effektief kan klas-
gee sonder 'n diepgaande
studie van die kind nie, is
sommer twak. Hoeveel do-
sente is aan die PU wat
enige opvoedkundekwalifi-
kasie het?

Ag nou ja, ek het afge-
blaas- die gedagte van
H.0.D.(G) Is mooi.
Kaaspaas -~

48-Taktiek
ontstel

Geagte redakteur,

As die standaard van die
nuwe Wapad-redaksie se
berriggewing gemeet moet
word aan die voorbladberig
van die vorige Wapad, sien
ek vir ons 'n donker jaar
voor. Dit is 'n erkende joer-
nalistieke feit dat deurgaans
gepoog word om in berigge-
wing feite en kommentaar
sover moontlik te skei. Ek
sou geen beswaar teen u
voorbladberig "Connie-
manne gebruik '48 taktiek"
gehad het as dit 'n feitelik
korrekte berig was met op
die hoofartikelblad 'n ander
berig waarin die Wapad
kommentaar lewer nie. U
kon selfs die snedige trant
wat nou in die berig gebruik
word, in die kommentaar ge-
bruik het. Die leser sou dan
egter duidelik tussen die
feite van wat die aand daar
gebeur het en Die Wapad se
siening daarvan kon onder-
skei. Dat dit swak joernali-
stiek is, blyk uit die volgende
foute in die berig:

1. Daar was beslis nie on-
geveer 500 mense nie, maar
meer as 600 getel.

2. Die Aksiefront is duidelik
nie as 'n party voorgehou
soos u koerantskrywer
beweer nie. Inteendeel is
daar duidelik gestel dat 'n
party eers tot stand sal kom
as daar 'n breé gevoel daar-
voor is en dat volledige

Vervolg op bl 4

Tydens Vergeel-my-nie se dinee is mej. Diana Basson (links) as die Vergeet-my-nietjie van  Hulle wou net een kies, toe js daar sommer twee! Vergeet-my-nie het tydens hul dinee die
die jaar aangewys. Mej. Basson is 'n derde jaar BSc-student. Sy is baie aktief in die koshuis- twee beste eersiejaars aangewys. Hulle is mej. Marieta du Raan (links), ‘'n BA student, en

lewe en is onder-primaria van Vergeet-my-nie. mej. Daleen Swanepoel (regs), ‘'n BSc-student. Mej. Mariska Spoormaker en mej. Diana
Basson het die aankondigings gedoen.

Uitspan het vanjaar weggebreek van die gewone. Hulle for-

mele dinee het die vorm van 'n braaivieis aangeneem. Op

die foto verskyn ‘'n paar van die inwaners met hul metgeselle
om die kampvuurtjie.

Mej. Sandra Slabbert is tydens Wag-'n-Bietjie se koshuisdi- Mnr. en mev. J.A. Schutte saam met Wag-'n-Bietfie se huis-
nee aangewys as Door '79. Haar metgesel is mnr. Jan Theu- komitee tydens hul koshuisdinee.
nissen.

- - v : ' Mnr Eugene du Plessis is vanjaar as Caput se Sportman van
28 53t 1 i die jaar aangewys. Tydens Caput se geselligedinee het
& _ il : Eugene die Willie Erasmus-sportbeker in antvangs geneem

Wapadues

Bel Jacques by 3468 (Klooster) en laat 'n boodskap.

BLY RY EN RY BLY:

Nigrini Batterye s die naam as jy jou motor wegspringgereed wil fiou - sonder sweat, sonder
bloeddruk en tean 40% korling, spestaal vir PU-students lag jy heelpad bank loe op sakgeld-
dag. Storm sommer nou na Lombardstraat 27 vir jou banery, Tel. 7805

HOOR EN SIEN VERGAAN?:

Radio- en TV-diensts het 'n wye reeks batterye vir rekenaars, horiosias, radio’s of wal ook al.
Ons kilsrekenaars en Alwa stereo audioversterkers vir motorradio’s is ons trots - dae beste

op Potch, Lombardstraat 42

BLOMME. BI.OMME BLOMME.

Sommige dames is “geharde drmkers Hier is die bewys — die HK-lede van Oosrerhof het ‘n fn26boatrace binne vier is wv' ie kry by FLEU RETTE BLOEMISTE. Ons et ook it .gamrue syblomme wat o movi

Is dat jy nie kan ophou kyk dsarna nie. Maak gens gebrulk van ons KBA diens. Dit kos
teflings voltooi. Die “gedrinkery” het tydens Oosterhof se dinee plaasgevind. ks eksiis mis. FLEURETTE BL OEMISTE. Keduboat 9. Tal. HB62

RIETSKRAAL
Verslank met Shape teen slegs R3,00 per bilk by die Bult Aptesk besklkb&ur Tomstraat 88.
Tel. 5943,

JEANS DENIM DEN
Vir mans en dames die grootste versk held denimj kinkiere an Lee's koortilu-
weelskeppings in Poich teen die billiksta pryse. As ons lets nle het nle, sal ons dit vir u kry,
want vriendellke diens is ons leuse. Besoek ons by winkel no. 4. JAYS LITAUSTERS
Tel. 8791. Indiérgentrum.

TROUKAARTJIES:

Ons het, letterlik, eenduisend-voorbeside van troukaarijies en bybshore vir
daardie mooiste dag in u lewe. Ons nool u om gerus ons kafalogus te kom
deurkyk, sodal u die heel beste keuse kan maak. Ons verseker U van per-
soonlike aandag en sal graag u vrae beantwoord. Adres: Kerksiraal 77, Kom
besoek ons op kantoor tel. 7960. Na-ura 24574.

LOMP EN DOM met sefminare en tikwark? Skakel.mev, Laubscher by tel: 21232, Krulsstr,
138 vir vinnige tikwerk en billke tarief

n Paar mooi dames en hul metgeselle tydens Klawerhof se dinee. Dit lyk egter asof sommige van die gaste mampoer ge-

drink het!




Die Wapad — 19 Oktober 1979

Die wenners van die koshuissportkompetisie, Dinki en Over de Voor, het elkeen ‘n bedrag
van R500,00 ontvang wat vir die bevordering van sport gebruik sal word. Die voorsitter van
die Sportraad, mnr. Piet Groenewald, het die tiek van mnr. Louwtjie van Rensburg van Pat's
Harolds-motororganisasie, in ontvangs geneem. Hanlie Prinsloo, primaria van Dinki en
André Markgraaf. sportvoorsitter van Over-de-Voor, het die geld namens hulle koshuise ont-

vang.

Muurbal
Rondomtalie

Die PU-Muurbalkiub reél ‘'n
prestige rondomtalle.
Dertig mans en vyitien
dames neem op ultnodi-
ging deel. Dit vind vanaf 15
tot 19 Oktober plaas.

Die Sforzando-rondomta-
lie sal ‘'n jaarlikse instelling
word. Slegs studente word
uitgenooi.

BRIEWE

VERVOLG

Vanat bl. 2

beleid dan by 'n kongres
bepaal sal word.

3. U skrywer het duidelik
nie na die galery se meer as
80 mense gekyk toe hy
beweer het die meerderheid
mense is bo veertig nie.
4. Daar is nooit deur enige
spreker gedurende die ver-
gadering die algehele fi-
siese verwydering van die
swartman uit SA bepleit
800s u skrywer beweer nie.
5. Dat die Transvaalse
volkslied gesing is om emo-
sies op te wek. Dieselfde
volkslied is vanjaar en nog
elke jaar by die Transvaalse
Nasionale Party-kongres ge-
durende die opening en by
talle politieke geleenthede
gesing.

6, U skrywer lei af dat die
aksiefront in HNP-velde wei
en verswyg doelbewus dat
van die verhoog af uitdruklik
gesé (s dat die Aksiefront
geen verbintenisse het of wil
hé met die HNP nie.

Dit is wel eienaardig, en
ek sou graag die Wapad se
rede daarvoor wil hé, dat Die
Wapad moeite doen om
berig te doen ocor 'n aksie
wat niks met die universiteit
te doen het of op die
kampus plaasgevind het
nie. Ons het nog nooit van te
vore berigte oor politieke
vergaderings van die Nasio-
nale Party of ander groepe
wat in die dorp plaasgevind
het, in Die Wapad gelees

nie. Wat sou die doel wees?
Corné Mulder

Ek antwoord u brief deur
die voorbeelde van “swak
joernalistiek’” puntsgewys
te weerlé. 1. Die getal is
deur mnr. Kobus Grobler
geskat; hy het nie die mense
by die deur gestaan en tel
nie. 500 is in elk geval rede-
lik akkuraat, aangesien min
mense so 'n groot skare op
honderd na korrek kan
bepaal.

2. Indien dit werklik 'n fei-
tefout is, maak Die Wapad
verskoning vir die bewering
dat die Aksiefront as 'n party
voorgehou is.

3. Is 80 die meerderheid
van 6007

4. Die fisiese verwydering
van die swartman uit blanke
Suid-Afrika is wel gedu-
rende die vergadering be-
pleit.

5. Die feit dat die Trans-
vaalse Volkslied by talle
politieke geleenthede
gesing word, ontken nie die
feit dat dit emosies opwek
nie. Ek vind dit interessant
dat u self nie hierdie feit
weerspreek nie.

6. Om invelde te wei impli-
seer juis nié persoonlike ver-
bintenis met die parly self
nie,

7. Alle sake wat studente
raak, moet en kan in Die
Wapad gedek word.
Daarom is in die verlede ook
verslag gedoen oor sake
wat nie direk met die studen-
telewe verband gehou het
nie, Dit het nie noodwendig
op die gebied van politiek
betrekking nie. Daarom het
ons per geleentheid inligting
oor nuwe winkelsentrums in
Potchefstroom verskaf. Die
vergadering wat hier ter
sprake is, is buitendien op
die kampus gepropageer.

Om hierdie rede sou stu-

dente wat nie self daar kon
wees nie, wou weet wat
gebeur hel. — Red.

Ruikers, blomme,
plante

op die Buit

HUIS EN TUIN

RAAT 82

Geagte Redakteur

Ek is bewus daarvan dat u
en u redaksie poog om die
hoé standaard van Die
Wapad te probeer hand-
haaf. Daarom glo ek dat
enige kritiek en raad sal
waardeer word. Ek het o.a.
opgemerk dat u 'n paar
punte op 'n groot plakaat in
u kantoor aangestip het
waarvolgens beriggewing
moet geskied. Een van hier-
die punte is dat berigte ob-
jektief moet wees en geen
subjektiewe kommentaar
moet bevat nie. Graag sal ek
ook aan u raad verskaf; mis-
kien moet u eers die berigte
wat geplaas gaan word self
deurlees. (veral die hoofbe-
rig van elke uitgawe).

Ek noem vir u 'n paar
voorbeelde uit die hoofberig
van Die Wapad van 5 Ok-
tober 1979: Die hoofberig is
geskryf deur Kobus Grobler.
1. Onderwyseres se status
en veral hulle salarisskale is
'n punt
waarmee die Aksiefront pro-
beer stemme werf. Wie op
die vergadering het so
gesé? Die status en salaris-
skale van onderwysers is
wel 'n punt van ontevreden-
heid by die Aksiefront, maar
daar kan mos nie ongemoti-
veerd beweer word dat hulle
probeer stemme werf nie.
Verder kan die Aksiefront nie
“stemme werf" nie — dit is
tog slegs 'n politieke party
wat stemme kan werf
(Kobus, 'n voorbeeld van
politieke partye is die NP;
die HNP of die PFP).

2. "Dr Mulder bepleit die
fisiese verwydering van die
swart man uit blanke Suid-
Afrika. Dit op sigself bewys
dat die Aksiefront in HNP-
velde wei." Dr Mulder het
nooit die fisiese verwydering
van die swartman uit blanke
SA bepleit nie. Daar is dus
geen “bewys" daarvoor dat
die Aksiefront in HNP-velde
wei nie. Hier is egter
“bewys” dat Kobus Grobler
graag sou wou “bewys" dat
die Aksiefront in HNP-velde

| wei. Hy is dus subijektief.

Kobus Petzer

Ek waardeer u opmerk-
saamheid oor die stan-
daardhandhawing wat
deur redaksielede van Die
Wapad nagestreef word,
maar wys u graag daarop
dat ons uit die aard van die
saak nie sommer “enige
kritiek en raad sal waar-
deer” nie — dit mag ons
hoé standaard in gevaar
stel. Redaksielede van Die
Wapad Is immers aange-
stel omdat hulle die beste
(uit al die studente wat
aansoek om poste gedoen
het) toegerus was vir hulle
taak. Daarom kan enige
kritiek, waaronder van-

selfsprekend ook leke-kri-
tiek, nie summier aanvaar
word nie.

Dit Is nie die taak van Die
Wapad om sy tegniese
funksionering in die brie-
wekolom te verduidelik
nile, maar dit blyk werklik
nodig om ’n paar elemen-
tére beginsels aan u voor
te 1&. Eerstens weet u
seker self dat geen onge-
tikte berig of brief (soos u
ele brief!) aan die drukkers
gestuur kan word nie;
berigte word dus reeds
een keer deurgelees gedu-
rende die tikproses.
Verder word elke berig of
brief deur die redakteur
van daardie blad, deur ten
minste drie tegniese ver-
sorgers, deurgelees. Uit-
eindelik keur die SSR-ver-
teenwoordiger van Die
Wapad alle voorbladarti-
kels ook self.

Dit is jammer dat u nie
die naam van die artikel-
skrywer (bo-aan die arti-
kel) raakgesien het nie- dit
was tog heel prominent.
Hierdie byvoeging dul
daarop dat die artikel die
(subjektiewe?) mening van
mnr. Grobler weerspieél.
Weens 'n drukkersfout is
verdere besonderhede oor
die aard van die artikel per
abuls onder die opskrif
weggelaat. Moontlik het
hierdle flater onsekerheid

ing.

Die res van u brief stem
ooreen met dié van mnr.
Comé Mulder, en word
daarmee saam beant-
woord. Die Wapad maak
egter weer verskoning
indlen daar enige feite-
foute in die artikel verskyn
het.

Maties geniet
Neelsie

Mnr. H.S. Pretorius, die ad-
ministrasie hoof van die
Langenhoven-studente-
sentrum van die Univer-
siteit van Stellenbosch, sé
die belangrikheid van
‘“‘Neelsie’’ neem nog
steeds toe.

Die hele universiteitsge-
meenskap trek voordeel
daaruit. Alle amptelike funk-
sies word daarin gehou en
die sportafdeling maak ook
daarvan gebruik.

Personeellede word nie
bo studente bevoordeel as
dit by plekbespreking kom
nie. Daar was egter al uit-

sonderinge. Met die funksie
van die uittredende rektor
was net die danssaal groot
genoeg. Met die Mej.
Kampus-wedstryd was die
sentrum ook gesluit omdat
die lawaai van die televisie
hinderlik was.

Mnr. Pretorius glo nie die
kombuis van die sentrum het
‘n monopolie op die spyse-
niering nie. Die kombuis is
nie op winsbejag ingestel
nie. Die personeel word be-
soldig deur 'n sekere bruto-
wins op die spyseniering te
neem. Studente wat hulle eie
kreef uitduik kan dit na die
sentrum bring,

INTER-UNIVERSITER |

Witsies wil
Persraad verander

‘n Ondersoek wat geloods
Is deur vier BA-studente
van dle Universiteit van die
Witwatersrand na die hui-
dige status van die Per-
sraad, het bevind dat In-
dringende veranderings
nodig is.

Die verslag sé dat die
Raad altyd oop sal luister na
kritiek, maar-dat drastiese
veranderings in die grond-
wet veel kan bydra om die
Raad se beeld te bevorder.

Die regering duld, vol-
gens die ondersoek die hui-
dige opset omdat die Raad
jaarliks die vereiste aantal
koerante aan die pen laat ry.
Dit is dus ‘'n middel waar-
mee die pers geteister word.

Volgens die ondersoek
kan die Raad slegs 'n rol in
Suid-Afrika speel indien dit
werklik onafhanklik is met 'n
gedragskode sonder politi-
eke of kwasi-politicke ele-
mente, en solank hy hom
met die beskerming en
handhawing van persnorme
bemoei.

Hulle beveel verder aan
dat dié wat oor klagtes
beslis, kennis moet dra van
die koerantwese.

Klagtes moet in alle ge-
valle eers aan die redakteur
van die betrokke publikasie
gerig word. Indien koerante
die geleentheid gegun word
om foute self reg te stel sal

baie tyd, geld en ongerief 1
gespaar word. ,
Hulle voel verder dat
boetes nie meer as R200 be-
hoort te beloop nie en geen
joernalis behoort diskrimina-

sie aan te moedig nie.

UWK beboet

studente i

Studente aan die Univer- |
siteit van Wes-Kaapland |
het onlangs in opstand
gekom omdat hulle boetes
opgelé is aangesien hulle
nog nie klas- en losies- i
gelde vereffen het nie.

Ongeveer 1500 studente
het beswaar gemaak teen
die RS50-boetes wat hulle
moet betaal, op grond van
die feit dat baie studente
nog nie hulle beursgelde
ontvang het nie.

Afgevaardigdes na die
rektor, dr. R.E. van der Ross,
het uitstel tot 16 Oktober
gekry. Daarna sal die boete
van R50 opgelé en eksa-
mentoelating geweier word.

Die administrasie beskou
die ontevredenheid as on-
regverdig aangesien alle
studente lank voor die tyd in
kennis gestel is dat gelde op
12 Oktober vereffen moet
wees.

Radio-Puk
speel nog

Die nuwe bestuur van
Radio-Puk bestaan ult
mnr. Danle de Kock (Voor-
sitter), mnr. Stephen
Theron (Ondervoorsitter),
mej. Martella Hart (Sekre-
taresse), mnr. C. Rakitzis
(Penningmeester), en drie
hooforganiseerders. Hulle
is mnre. Hendrik Olivier
(Programme), Gerrit
Schoonhoven (Omroep-
ers), en Johan Maartens
(Tegnici).

Mnr. Theuns Steyn is die
SSR-lid verantwoordelik vir
Radio-Puk.

Die nuwe leiers van
Radio-Puk sal net plate
speel tot die einde van die
jaar, aangesien bloklyd en
die eksamen reeds op
hande is. Sodra die PU vol-
gende jaar open, sal die om-
roepers finaal opgelei word,
sodat Radio-Puk in alle erns
kan begin funksioneer.

Wesvalia Boekhandel
Tomstrast 84

Verskaffers van
opvoedkundige boeke
en skrytbenodigdhede.

Tel. 8880

TROU IN GOIINGSAK |
— WATWOU;

Daar is 'n wonderlike trourok by Annemarie wat jy kan
huur ‘of laat maak by telefoon 5501 Parys.

